
లక్ష్మీసౌభాగ్యవ్రతవిధినిరూపణమ్  ౨

శ్రీహరిం  చ వసిష్ఠం  చాఽగస్తిం చ పూజయేత్తు యః ।
ఆసప్తరాత్రం  వాపి చ సప్తదశసమాశ్చ వా ॥ ౫౧॥
పూజయేదర్ఘమప్యత్ర  దద్యాత్తస్య క్రమాత్  ఖలు ।
భూర్లోకే  చ భువర్లోకే  స్వర్గే మహసి వై జనే ॥ ౫౨॥
తపోలోకే సత్యలోకే వాసో భవేచ్చిరం ఖలు ।
కల్పం కల్పం ప్రభుక్త్వా  స భోగాన్యాయాత్తతోఽక్షరమ్ ॥ ౫౩॥
సప్తాఽర్ఘ్యకర్తా  ప్రాప్నుయాత్  సప్తలోకాన్ సమృద్ధికాన్  ।
“నమో లక్ష్మ్యై మహాలక్ష్మ్యై విష్ణుపత్న్యై   నమో నమః ॥ ౫౪॥
అర్ఘ్యం  గృహాణ సర్వేశి దేహి సౌఖ్యాని సర్వశః” ।
“నమో నారాయణాయ శ్రీపతయే  హరయే నమః ॥ ౫౫॥
అర్ఘ్యం  గృహాణ భగవన్ దేహి సౌఖ్యాని సర్వశః” ।
“కాశపుష్పప్రతీకాశావగ్నిమారుతసమ్భవౌ  ॥ ౫౬॥
మిత్రావరుణయోః  పుత్రౌ కుమ్భయోనీ నమోఽస్తు వామ్” ।
ఏవమర్ఘ్యం  చ పూజాం చ పుష్పాఞ్జలిం  సమర్పయేత్ ॥ ౫౭॥
తస్య లోకాః శాశ్వతాస్తే లక్ష్మి భవన్తు సర్వదా ।
యావదాయుశ్చ యః కుర్యాత్తస్య వాసోఽక్షరే భవేత్ ॥ ౫౮॥
ఇత్యర్థితా  వశిష్ఠేన  కుమ్భలక్ష్మీః ప్రసూస్తదా  ।
తథాస్త్వితి ప్రాహ  తాభ్యాం శీఘ్రం  లీనాఽభవత్ ప్రసూః  ॥ ౫౯॥
ఇతి శ్రీలక్ష్మీనారాయణీయసంహితాయాః  ద్వాపరయుగసన్తానాత్మకస్య తృతీయఖణ్డే
౧౩౬-అధ్యాయాన్తర్గతం  లక్ష్మీసౌభాగ్యవ్రతవిధినిరూపణం  సమ్పూర్ణమ్  ।
లక్ష్మీనారాయణీయసంహితా । ఖణ్డ ౩। అధ్యాయ ౧౩౬/౫౧-౫౯॥

